
Naonaepkut “B”
NUNASI-KOT TUTKOMAVIK
AOLANIGANI NAETOMIK OKAOHIK
____________________________________________________________________
Hivonikhiyotit
1. Nunasi-kot Tutkomavik (“Tutkomavik”) hivoani hatkikhimayok 1976-mi.  

2. Talvoga 2020-mut, pikotitoat Tutkomaveop pihimayaet okoa ilaoyotit Nunasi-koni Koapareseoyomi (“Nunasi-kot”) okageyaotilo itkaeyotit toniyaohimayut Nunasi-konit. 
3. Alagokniginit Itkamtaksilikiyotinik Maligakyoap (“Takseyaotinik Maligakyoak”), Tigomeaktit ihomaleoktut okoa ilaoyotit Nunasi-koni neovgotaoyageakaknignik toneokhaklogilunet pigahonut Nonami Inoet Katimayenut Nonavumi (“RIA-goyut”).
4. Piyotaoniginik alagukniginik Takseyaotinik Maligakyoap piyotaoyonik onagonaktonik unipkagotinik atogeakaktaenik Tigomeaktit, okoa Tigomeaktit ihomaleoktut ona Tutkomavik nutkaktitaoyageakalikniganik. 
5. Tigomeaktit neovgotikaktut ilaginik Nunasi-koni ilaoyotinik okonuga Nunasi-konot toneokhakhogilo avalektut Nunasi-koni ilaoyotit RIA-nut nogonigani December, 2020-mi. 
6. Tigomeaktit taya tigomeaktut 3-milean 502-taosit 311-tala 94-sanmit okageyaotimik itkaeyonmik Nunasi-konit. Toniyomayaet okoa manilikiyotigiyatik havaligeaktinatik tonihiyagani kigolikmik T3-mik itkamtaksilikiyotimik, piyamikni namagiyaoniganik ilitakhiyotimik Kanatami Manilikiyit Havakveanit (“CRA”) umiktiklogolo Tutkomavik. Taeyohik “toniyaonigit manilikiyotit” Tutkomaveop tokikaktok Tigomeaktit tonihiyagani apiqhoeyinut nonatakataohimayonulo manilikiyotaenik aolapkaknigiyamikni Tutkomavik pikotigiyaelo. Manilikiyotit ilakaktut pikotinik piyaohimayonik pikotiniklo toneokhaktaohimayonik. 
Timigoktitaoniga Inoet Pivaleanikot Koapareseoyomik (kigoani atiktaoyok Nunasi-kot Koapareseoyomik) 
7. 1976-mi, Inoet Tapiget Kanatami (“ITK”) timiguktitat Inoet Pivaleanikot Koapareseoyok agiklitigeagani pivaleayotini holiyotaenik Inoet nonakaktut Nonavumi Nonatakveoyomi. 
8. Inoet Pivaleaniganik Koapareseoyok manileogotikhak koapareseoyok timeoyok pivaleayagani manikhakheogotinik atoktakhanik ihomagilogilo  havakhat hatkigegani Inoet nonagiyaeni. Hivoani atiriya Nunasi-kot. 
9. Ataohik Nunasi-koni ilaoyut toniyaohimayok James Arvaluk-mut, talvuna Ikhivaotaohimayok ITK-koni, tigomeaktok ataotimik ilaoyunmik kivgaktokhogit Inoet tikoaktaoyagani Agikatigegotaoyomi Ukonanga Inoenaknit Nonavumi Nonatakveoyomi Atanikpakyoamilo Koenmit kivgaktoktea Kanatami (“Nonavumi Agikatigegut“). Ihoakhakhimayok tutkumavikmit agikatigegut saenikhimaetok talvuna.  

Manikhaktitaoniga Nunasi-kot Aolanigiyaelo 
10. Kanatameot Manikakveayomik Havakveoyonit (“CIBC”) agikhimayut 25-mileatalamik atokigakhamik ihomaluknaegotikaktk okagekhimayomit piyotikaktomik piyaoneakniganit manikhakhat nonatagotaonigani Nonavumi Agikatigegunmit. Kigoani, Inoet Pivaleanikut Koapareseoyok atiktaotkiktok “Nunasi-konik Koapareseoyomik.”
11. Nunasi-kot atokhimayut CIBC-konit atogaoyut manikhaktitagani neovigaonignik aolaniginiklo Nunasi-kot ilagiyaelo timeoyut. 
Hivonikhiyotaoyok Hivolikmik Tutkomayaoyomik Nunasi-koni Ilaoyotimi 
12. Atogeakaktaet Tutkomaveop mikhigeaktaogitut titigaktaoniginut kiheani September 20-mi 1985-mi (una “Hivolik Tutkomayak”) agikatigegotikut ukonanga kivgaktoktinit Tungavik Katimakatigenik Nonavumit (“Tungavik”), Nunasi-konik, Kitikmeoni Nonamit, Kivalikni Nonamit, Kigiktanilo Nonamit. Hivoani Tutkomayak okaktok RIA-goyut kivgaktokteoyageakaktut “ikayuheaktukhatoat Tutkomayamit.”  

13. Ikayuheaktok inulaktok piyotaoyoklunet. Tokikaktok kinamiklika honamiklikalunet ikayuheakha pikotaoyok tigomeaktaoniganik. 
14. Tutkomavik monagiyakaktok Nunasi-konik nanminigikmagit tamaeta Nunasi-koni ilaoyotit. Tutkomavik pikaktok maligoakhanik vutiktaonigiinik hivolikhoktet. Nunasi-kot, inmi, avatigiyat timeoyup atani Inoet Nonavumi ilaoniginik manikhakheogotinik pivaleanikmik atoktukhanik kivgaktoklogit tamaeta Inoet Nonavumi. 
15. Hivolik Tutkomavik nahogihimayut ilaoyotimik nanminigiyaoniga Nunasi-koni pihimayaoniganik pigahonit RIA-nit Nonavumi, atoni kigoani ilitagiyoahimayut Tikoaktaoniginik Inoet Timigiyanik ilagani Nonavumi Agikatigegotip. 
16. Atoni RIA-goyut ilaoyotaogitok aolaktigeagut, manileogitok timeoyok. Atoni ayikenik piyotikaktut, ila “monagiyagani, hapomiyagani atokpaligeaganilo ihomagiyaenik Inoenaet inoet [atonetoni] Nonami.”  

17. Hivoleoyok Tutkomayak okaktok aolahimaginaktokhaogaloak atolikakniganik okoa pigahut huliveoyut, ataohik una Nonataknikut Agikatigegotip inikat tamaeta ilaolaktut nonatakataohimayut ovalunet timeoyut kivgaktoeyok ukoniga ilaolikneakniginik Nunasi-koni. 
18. Nonavumi Agikatigegut taemaenigaktaovloni, agiktaovloni atoliktaovlonilo piyotaonigani Nonavumi Nonataknikut Agikatigegotaoyomik Maligakyoak (ona “NLCA MALIGAKYOAK”) July 9-mi 1993-mi. Taemaenigani, atokata atokoyaoyut Hivoleoyomi Tutkomayami, nutkakneagaloakmat ubloani okoa RIA-goyut ilaolikneaknigani Nunasi-koni. 
Ihomaleogotit 1993-mi nutkagitagani 
19. Nutkakpaleagitkaloaklogo Hivolik Tutkomayak 1993-mi, Tigomeaktit ihomaleokhimayut ona Hivolik Tutkomayak atokhimakneakniganik, kiheani alatkenik notagoktigiyotikakloni.  
20. Nunasi-kot Tutkomayat notagoktikhimayok atolivakhonilo September 15-mi 1993-mi (“1993 Tutkomayak”), kigolinoagani NLCA-mik Maligakyoak namagiyaoniganit Kavamanit Kanatami July 9-mi 1993-mi. 
21. Aginikhat alaguknigit pihimayut 1993-mi Tutkomayami ukoagoyut: 
21. Pikaktok tokitagotimik “Nonatakataohimayonik” tokikaktomik “okoa inoet kagogogagat ilaolikpaktut  ovani Inoet Ilaoyotikaktonik Atileokvikmi atoklogo Nakatani 35 ovani Nonataknikut Agikatigegotaoyomi;” 
21. Ihomagiyaoniga Monaktikhak okaotaolgaktok; onalo 
21. Tutkomavik ataniktoktaoyok maligaoyonit Manitoba-mit.  

22. 1993-mi Tutkomavik ilageaktitiyok ihomagiyaoniganik “Monariyi”-mik, ukoagoyut atoni RIA-goyut, Tungavikot, Nunasi-kolo. Havaohea atoni Monariyip tikoakhiyagani inukmik kivgaktogeagani Katimayini Hivoliktoktini Nunasi-koni. 
Avakhaotit Toneokhaeyotilo 
23. Talvoga 1999-mut, avakhaotit okaotaogitut Nunasi-konit Tukomavikmut. Ila Tutkomavik pihimaginmat manileogotinik, toneokhaeyotit atoktaogitut Tutkomavikmit. 
24. Talvoga 1999-mut, Nunasi-kot atokhimayut manikhanik manileogotinit nanminigiyaoyonit aolapkagaoyoniklo Nunasi-konit hivolikmik, akiliktogeagani CIBC-kot manikakveani atogaoyomik kigoani neovigeagani ahenik pikotinik amigaekpaligeagani manileogotikhamikni huliyotini. Ona iniktigotaokmat Nunasi-kot havakhitaoniganik tikoakhiyagani pivalealogilo atoktakhaet Inoet ilaoyagani Ukeoktaktomi manileogotikhanik pivaleanigini. Manileogotit Nunasi-koni havaohiknit neovgotaovaktut manileogotikhanik ilalo uvalunet hatkikhiyagani notanik manileogotikhanik atoktakhaenik Inoet Nonavumi.
25. Aolaktigeaknigani 1999, hivolikhoktit Nunasi-koni okakhimayut avakhaotinik piyaohimayonik Tigomeaktinit kigoanilo akiliktaoyonik RIA-konut. 
Agiklivaleaniga Tayalo Kanoginiga 
26. Pikotaoyok Tutkomavikmit ilakaktok ukonigaenak ilaoyotinik Nunasi-koni. Akitoniga ilaoyotit Nunasi-koni akitogeakhimayok agiyomik talvaganit hivolik ilaoyut neovigaoniganit Tutkomavikmit 1976-mi.
27. Ataohik ilaoyut Nunasi-koni hivoani toniyaoyok Tutkomavikmut akitonikaktok kanitoani 88-mileatalamik January 1-mi 2013-mi. Pikotaet Nunasi-kot amigaekhimayot mikiyaktomit akitoniganit manikhaktigaoyok manikakvikmit atogaoyomit 1976-mi amigaetonut ilagektonik havakveoyonik agiyomik akitonikaktonik atokhomayoni ukeoni kanitoani 40-ni. 
28. Takseyaotinik piyotaoyoni, Tigomeaktit nutikhimayaet kanitoani 95%-nik ilaoyotinik RIA-nut 2014-mi. Kanitoani 5%-mik ilaoyotit nanminigiyaohimaktut Tutkomavikmit Tutkomaviklo pihimaenaktok vutiknikut monagiyotinik atoenaktonit ilaoyotinit. 
Ihomagiyaoyokhat Tikitpaleanigani Nutkakpaleaniganut Tutkomaveop 
29. Akitonigit Akiliktogaoyolo. Tutkomavik akiliktoeyageakaktok takseyaotinik Tutkomaviklo piyageakaktok maligalikiyotinik manilikiyotiniklo ihomaleogotikhanik. Tamaeta 1-tala Tutkomavikmit akiligaoyok piyotaoyok 2-talak akiligaoyagani Nunasi-konit ayogitagani Tutkomavik akilikhiyagani itkamtaksinik akiligeaganilo Tutkomaveop akiligakhaet.
30. Kigoani Takseyaotit – Ikayutaoyot Nunasi-konut Koapareseoyomut. Tutkomavik nutkakpaleaneakat nanminikageakalunet ilaoyotinik Nunasi-koni, Nunasi-kot ihoakhaktaolaktok ihoakhaktaolaktut atogeagani takseyaotinik atogitagani inmik kitonilolika ilagiyaeni huliyotit havagiyaoyut iloani kikligiyainit Nonavut. 
31. Notak Itkamtaksilikiyot Maligaoyok.  Pikaktok notanik tutkomavikmi unipkagotinik maligoakhanik atogeakakneaktaet takseyaotilikivikni ukeoni nogonigani kigoani December 31-mi 2021-mi. Notak unipkaknikmi atogeakaktut ilageagotikaktut ukateakniginik ateanik, togaktakveanik, ubloanik inuveata Kolaknaeyaotinik Nahaotigiyaenik tigomeaktit, nonatakataohimayut alalo. Una unipkaknik atogeakaktok agiyuneaktok havak aepagotoagagalo akitoniga atoteakniganit agiyuneaktok.  

Havaohik Nutkakpaleanigani 
32. Ataniktoeyotit Maligak Alagukniga Nonavumi.  Tigomeaktit nutagoktigiyut Tutkomavikmik October 22-mi 2019-mi alagogeagani ataniktoeyut maligak Manitoba-mit Nonavu-mut. Tutkomavik nutkakpaleaneakmat, atogeakagitok timeohimageagani ataniktoktaoloni maligaoyonit Manitoba-mit. Onalo, toniyaoniginik manilikiyotaet Tutkomaveop, Tigomeaktit ihomagiyakaktut okoa Apikhoeyit Nonavumi ayogitkiyaoneaktut kagikhimayagani Inoet ilitkohenik, kanoginiginik, Nonavumi kivgaktoktit havakveoyonik pigeagotiniklo okoa ikayutit aktoktaolakniginik tutkomavikmilo manilikiyotit anigokniginik.   

33. Nonatakataohimayut Toneokhakniginiklo Nutkakpaleanigani. Tutkomavik okaktok talvani toneokhaknigani tutkomaveop pikotaet, Tigumeaktit piyageakaktut tigomiyagani pikotit tutkomalogit atoktakhaenik ukeogitut ukoalo timimigut ayokhaotikaktut. Ona havak pigeagut Tigomeakteovloni tamaenik inuknik ukeogitonik timimigolunet ayokhaotikaktut ihoaginmat apogotaoneakmat ilageagotinik akiligakhanik. Tutkomavik pipkaegaloaktilogo aolanigiyamini, nonatakataohimayut okoagoyut RIA-goyut, pipkaeyok taya (talvaganilo 1993-mit), nutkakpaleanigani, tutkomavikmi pikotit aviktoktaoyageakaktut okonani tamaeni inoet nonatakataohimayoni ilaoyonik Inoet Nonatakagaohimayut Atileokveani. Ona ihoagineakmat akitolonilo.
34. Atogitagani okoa ihomagiyaoyut, Tigomeaktit notagoktigihimayut Tutkomavikmik October 22-mi 2019-mi (“2019-mi Tutkomavik”) ila, nutkakpaleanigani Tutkomaveop, Tigomeaktit akilikhilaktut akitoniginik atogaoyut tamaenut Nonatakataohimayonut RIA-konut kivgaktoeyonik ukoniga inuknik Nonatakataohimayonik. RIA-goyut timeokmata ikayoktogeagani tamaeta Inoet talvani nonami, ona ihoatkiyaoneagaloakmat pigeagut toneokhaeyotimi tutkomaveop pikotaenik. Onalo ayikotagiya Hivuleoyup Tutkomaveop, pipkaeyok Tutkomavikmi Manikhakhak nutaoyagani timeoyonut kivgaktoeyonik nonatakataohimayonik. Okoa alagoknigit hanakihimayut ilagani notaguktigiyotimi hakogiknigani Tutkomaveop piyageakagitotiklo agigotaoyomik kinamilika aheanit okoa Tigomeaktit. 
Neovigakhagukniginik Toneokhakniginiklo Nunasi-koni Ilaoyotit 
35. Tigomeaktit ihomaleoktut pihimaenageagani Nunasi-koni ilaoyotit Tigomeaktinit ihoagitukmat ihomagiyaonigini nonatakataohimayut. 
36. Tigomeaktit ihomaleoktut okoa naonaetut ilaoyotit Nunasi-koni neoviktaoneakniginik Nunasi-konit pipkaeyagani manikhakhaenik Tutkomaveop. Avalektut ilaoyotit toneokhaktaoyut RIA-nut nogotinago December 2020-mi. Taya, tamaeta Nunasi-koni ilaoyotit nanminigiyaoyut RIA-nit onalo uvalunet Manikhakheogotinik Pivaleanikut Koaparesigiyaenit. 
37. Pihimaenageagani vuteotinik ihomakhutit atoktut hivoani toneokhaktaonigni ilaoyotit Tutkomavikmit, Nunasi-kot ilaoyotikaktulu ilaolikhimayut Nalonaktonik Ilaoyotikaktonik Agikatigegotimi pipkaeyamikni atoni nonagiyaoyok ayikenik vutiknikut ihomakhutikageagani Nunasi-koni. Ona ilipkamayotaoyok ataniktoeyut hivoani Tutkomaveop toniyaoniganit Nunasi-koni ilaoyutinik. 
38. Tutkomavik taya pikotikaktok ilakaktomik okageyaotimik itkaeyunmik toniyaoymik Nunasi-konit 3-milean 502-taosit 311-tala 94-senmik. Ona okageyaotimik itkaeyut atoktaoneaktok akilikhiyagani akiligakhaenik Tigomeaktit akitonigilo toniyaoniginik manilikiyotit.  

39. Okoa akitonigit ilipkamayaoneaktut otakitilogit atokoyaoyomik piyotikaktomik toniyaoniginik okoa manilikiyotit, toniyaoniganik kigolik itkamtaksilikiyotit Tutkomavikmit piyaoniganilo namagiyaonigani ilitakhiyotimik CRA-konit. Kigoani toniyaoniganit kigolik itkamtaksilikiyot Tutkomavikmit piyaoniganiklo namagiyaoniganik naonaepkonmik, manikhakhat avalektut toneokhaktaoneakut RIA-nut atoklogo Okaohigivaktaoyok 2019-mi Tutkomaveop Agikatigegota.
 

 


